(Maí 2009)

          Reglur um úrslitakeppni / úrslit í gæðingakeppni.

Úrslitakeppnin er ný keppni sem hefst að lokinni forkeppni í A-flokki, B-flokki, ungmennaflokki, unglingaflokki og barnaflokki.

Úrslitakeppnin er ný keppni þar sem  dómarar eiga að dæma hross og knapa á nýjan leik.

Á þeim stutta tíma sem dómarar hafa til sinna starfa fer fram samanburður á keppendunum og dómarar raða hrossunum/keppendunum  í sæti með einkunnargjöf eftir atvikum.

Dómarar nota leiðarann til einkunnagjafar þar sem dæmt er að undanskyldu þar sem fram koma kröfur um vegalengd tengda einkunnagjöf í sérstakri úrslitakeppni.

Lítilsháttar frávik frá fyllstu kröfum um það hvort hestur/knapi  hafi náð fullri vegalengd samkvæmt reglum  njóta hestur og knapi vafans.

Í öllum úrslitakeppnum vegur þungt.

· Framganga 

· Djörfung 

· Taktfast rými gæðingsins sem knapinn höndlar í góðu samspili við hann

· Samspil knapa og hests

Dómarinn á ekki að tefja við minni háttar frávik frá taktfestu við þær aðstæður þar sem hestur og knapi/keppandi eru að leggja sig fram af stórhug til hins ítrasta.

                                    VILJI OG FEGURÐ Í REIÐ



    

· Einkunnagjöf um vilja og fegurð í reið sjá leiðara.

Þar fylgjast að kröfur um vegalengd á gangtegundum og geta því aldrei náð hæstu tölum ef hestur/knapi ná ekki tilskilinni vegalengd til fyllstu einkunnar.

                                                    A-FLOKKUR   
TÖLT/A-fl.

· Sjá einkunnagjöf í leiðara.

Hesturinn og knapinn hafa frjálst val á hraða.

· Taktur 

· Fegurð 

· Fas 

· Rúmar hreyfingar

þar sem hesturinn leggur land undir sig  er það sem dómarinn metur mest ásamt fallegri sýningu.  Hraðinn er ekki mælikvarði.

8.5 – 10.0

Til þess að ná fullri einkunn :

Þarf hesturinn/knapinn að vera  á tölti að undanskilinni einni langhlið.  Ekki er tekið á smávægilegum  frávikum  á skammhliðum.

7.5 – 8.4

Frávik ef hesturinn/knapinn er ekki á tölti tvær langhliðar.
7.4 eða minna.

Frávik frá ofangreindum atriðum eftir atvikum

                                                     A-FLOKKUR
BROKK/A-fl.
· Sjá einkunnargjöf í  leiðara.

.

Hesturinn/ knapinn hafa frjálst val á hraða

· Taktur 

· Fegurð 

· Fas

· Rúmar hreyfingar

· Gott svif

Þar sem hesturinn leggur land undir sig er það sem dómarinn metur mest ásamt fallegri sýningu.

9.0 – 10.0 

Til þess að ná fullri einkunn þarf hesturinn/knapinn  að brokka minnst tvær langhliðar upp á hvora hönd. Ekki eru gerðar fyllstu kröfur um skammhliðar þar sem lítil frávik frá þessum kröfum teljast ekki til lækkunnar.

8.5 – 8.9
Til þess að ná þeirri einkunn  þarf hesturinn/knapinn  að sýna gangtegundina samtals 3 langhliðar upp á báðar hendur t.d. ein langhlið til vinstri, tvær langhliðar til hægri eða öfugt.
7.5 - 8.4 
Hesturinn/knapinn  verður að brokka minnst 3 langhliðar skiptir ekki máli upp á hvora hönd.
7.4 eða minna.

Frávik frá ofangreindum atriðum eftir atvikum.

SKEIÐ/A-fl.

· Sjá einkunnargjöf í  leiðara.

Hestur/ knapi,
· Taktur 

· Rétt útfærsla

· fegurð

· Fas 

· Rúmar hreyfingar með afköstum og hraða.

Hesturinn leggur land undir sig.

Gott svif. 
Verður að fara tvær ferðir betri spretturinn gildir til einkunnar.  

Útfærsla hests og knapa samkvæmt leiðara.
                                                B-FLOKKUR

HÆGT TÖLT/B-fl.

· Sjá  einkunnargjöf í leiðara.

· Taktur


· Réttur hraði

· Fegurð 

· Fas 

· Rúmar hreyfingar.

 Er það sem dómarinn metur mest lítil frávik frá þessum kröfum á skammhliðum teljast ekki til lækkunnar.

9.0 – 10.0

Til þess að ná fullri einkunn þarf hesturinn/knapinn að vera á tölti nær alla sýninguna þó er í lagi að ein langhlið misfarist. Ekki er tekið á því þó smávægileg frávik séu á skammhliðunum parið þarf að halda sem jöfnustum hægum hraða á tölti meðan á sýningu stendur .

8.5 – 8.9

Til þess að ná einkunn 8.5 - 8.9 þarf hesturinn að sýna gangtegundina minnst 3 langhliðar upp á hvora hönd

7.5 - 8.4 

Önnur frávik þýða að hesturinn getur hæst fengið 8.4 í einkunn 

7.4 eða minna.

Frávik frá ofangreindum atriðum eftir atvikum.

                                                B-FLOKKUR

BROKK/B-fl.

· Sjá einkunnargjöf í leiðara.

Hesturinn/knapinn hafa frjálst val á hraða

· Taktur 

· Fegurð 

· Fas.

· Rúmar hreyfingar

· Gott svif

Þar sem hesturinn leggur land undir sig er það sem dómarinn metur mest ásamt fallegri sýningu.

9.0 – 10.0 

Til þess að ná fullri einkunn þarf hesturinn/knapinn að brokka minnst tvær langhliðar upp á hvora hönd.  Ekki eru gerðar fyllstu kröfur um skammhliðar þar sem lítil frávik frá þessum kröfum teljast ekki til lækkunnar.

8.5 – 8.9
Til þess að ná þeirri einkunn  þarf hesturinn/knapinn að sýna gangtegundina samtals 3 langhliðar upp á báðar hendur t.d. ein langhlið til vinstri tvær langhliðar til hægri eða öfugt.
7.5 - 8.4 
Hesturinn/knapinn verður að brokka minnst 3 langhliðar skiptir ekki máli upp á hvora hönd.
7.4 eða minna.

Frávik frá ofangreindum atriðum eftir atvikum.

                                                   B-FLOKKUR
GREITT TÖLT/B-fl.

· Sjá einkunnargjöf í  leiðara.

Þar er hestur/knapi á greiðu tölti og vegur mest ,

· Taktur

· Greitt tölt

· Fegurð

· Fas 

· Rúmar hreyfingar

Hesturinn leggur land undir sig.

Gæðin grundvallast ekki af hraðanum einum og sér.

Heldur þurfa ofangreindir (upptaldir) þættir að fara saman.

9.0 – 10.0 

Til þess að fá fyllstu einkunn  þarf hestur/knapi að skila tveimur langhliðum upp á hvora hönd á greiðu tölti ekki er til lækkunar á einkunn lítils 

háttar frávik á skammhliðum, ef knapinn hefur hest sinn  undir stjórn.

8.5 – 8.9

Til þess að ná þeirri einkunn  þarf hestur /knapi að sýna gangtegundina samtals  3 langhliðar  upp á báðar hendur t.d. ein langhlið til vinstri og tvær langhliðar til hægri eða öfugt.
8.0 - 8.4 

Hestur/knapi nái lágmark 3 langhliðum í sýningunni.

7.9 eða minna.

Frávik frá ofangreindum atriðum eftir atvikum.

                                        UNGMENNAFLOKKUR
Sömu kröfur eru gerðar til hests/knapa og eru undir liðnum B-flokkur.

ATH: einfalt vægi á fegurð í reið og vilja.

Þó skal dómarinn ávallt hafa parið þ.e. hest og knapa saman sterkari inn í dóm þegar einkunn er gefin.

                                                  UNGLINGAR
Gangtegund, stjórnun og áseta fylgjast að um kröfur hvaða vegalengd þarf að ná til fyllstu einkunnar í öllum dæmdum atriðum í unglingaflokki.

HÆGT TÖLT/ ungl.

· Sjá einkunnagjöf í  leiðara.

· LÓÐRÉTT ÁSETA.

Stjórnun og áseta eru ofarlega í huga dómarans og til þess að fá fyllstu einkunn þá þurfa að fara saman, 

· Taktur
 


· Réttur hraði

· Fegurð

· Fas

· Rúmar hreyfingar

· Ákveðin og djörf stjórnun 

9.0 – 10.0

Til þess að ná fullri einkunn þarf hesturinn/knapinn  að  vera á tölti nær alla sýninguna þó er í lagi að ein langhlið misfarist. Ekki er tekið á því þó smávægileg frávik séu á skammhliðunum parið þarf að halda sem jöfnustum hægum hraða á tölti meðan á sýningu stendur .

8.5 – 8.9

Til þess að ná einkunn 8.5 - 8.9 þarf hesturinn að sýna gangtegundina minnst 3 langhliðar upp á hvora hönd

7.5 - 8.4 

Önnur frávik þýða að hesturinn getur hæst fengið 8.4 í einkunn 

7.4 eða minna.

Frávik frá ofangreindum atriðum eftir atvikum.

                                                      UNGLINGAR
BROKK/ungl.

· Sjá einkunnargjöf í leiðara.

Hesturinn og knapinn hafa frjálst val á hraða

· Taktur 

· Fegurð 

· Fas
· Rúmar hreyfingar

· Gott svif

Þar sem hesturinn leggur land undir sig er það sem dómarinn metur mest ásamt

ákveðni og djarfri með réttri  lóðréttri/stígandi ásetu.

9.0 – 10.0
Til þess að ná fullri einkunn þarf hesturinn/knapinn að brokka minnst tvær langhliðar upp á hvora hönd.
Ekki eru gerðar fyllstu kröfur um skammhliðar þar sem frávik geta orðið en knapi á að hafa fulla stjórn á hesti sínum /lóðrétt áseta.

8.5 – 9.0

Til þess að ná þeirri einkunn  þarf hesturinn/knapinn að sýna gangtegundina samtals 3 langhliðar upp á báðar hendur t.d ein langhlið til vinstri og tvær til hægri eða öfugt.
Annaðhvort lóðrétt/ stígandi áseta.

7.5 – 8.4

Hesturinn/knapinn verður að brokka minnst 3 langhliðar skiptir ekki máli upp á hvora hönd.  Lóðrétt/ Stígandi eða hálflétt áseta.

7.4 eða minna.

Frávik frá ofangreindum atriðum eftir atvikum.

                                                     UNGLINGAR
GREITT TÖLT EÐA BROKK/ungl.
· Sjá einkunnargjöf í leiðara.

Til þess að ná fullri einkunn þurfa hestur og knapi að skila minnst tveimur langhliðum upp á hvora hönd á þeirri gangtegund sem hann velur í upphafi keppninnar.

Ekki er til lækkunar frávik á skammhliðum ef knapinn hefur stjórn á hesti sínum.

Gangtegundin, stjórnun og áseta þurfa að fylgjast að hvað vegalengd varðar. Tvær langhliðar upp á hvora hönd til þess að ná fullri einkunn og lóðrétt áseta.

· Taktur 

· Greitt tölt / brokk

· Fegurð

· Fas 

· Rúmar hreyfingar

Hesturinn leggur land  undir sig á tölti/brokki  og sýnir gott svif á brokki.

Gæðin grundvallast ekki af hraðanum einum og sér.

Heldur þurfa ofangreindir þættir að fara saman ásamt ákveðni, góðri stjórnun og góðri  ásetu .

9.0-10.0

Þar eru hestur/ knapi greinilega á greiðu tölti/brokki.  Tvær langhliðar uppá hvora hönd, lóðrétt áseta.
8.5- 9.0

Hestur / knapi þurfa að skila minnst 3 langhliðum samtals upp á báðar hendur t.d ein langhlið vinstri og tvær langhliðar til hægri eða öfugt. Á tölti lóðrétt áseta,  á brokki annaðhvort  lóðrétt/ eða stígandi áseta 
7.5 - 8.4

Til þess að ná þeirri einkunn þarf  hestur/knapi að ná lágmark þremur langhliðum samtals í sýningunni. Tölt með lóðréttri ásetu / brokk með lóðréttri/ stígandi ásetu eða hálfléttri ásetu.
7.4  eða minna.

Frávik frá ofangreindum atriðum eftir atvikum.  Sýni knapi tölt uppá aðra höndina tvær langhliðar og brokk uppá hina höndina ca tvær langhliðar fær hann hármark 7,4.
                                                           BÖRN
Gangtegund, stjórnun og áseta fylgjast að um kröfur hvaða vegalengd þarf  til  að ná  fyllstu einkunn í öllum dæmdum atriðum í barnaflokki.

TÖLT/ BROKK börn
· Sjá einkunnargjöf í  leiðara

· Taktur 

· Hestur / knapi hafa frjálst val á hraða .

· Fegurð 

· Fas 

· Rúmar hreyfingar

· Brokk með góðu svifi

Hesturinn leggur land undir sig, ásamt fallegri sýningu.

Hraðinn er ekki  mælikvarði heldur framgangan og heildarmynd knapa / hests sem kemur fram.

Frávik frá þessum kröfum á skammhliðum teljast ekki til lækkunnar.

Ef knapi hefur stjórn á hesti sínum.

9.0 – 10.0

Til þess að ná fullri einkunn fyrir gangtegund stjórnun og ásetu þarf hestur/knapi að sýna  lóðrétta ásetu ákveðni og djarfa stjórnun.  Skila þarf tveimur langhliðum upp á hvora hönd á gangtegundinni sem hann velur í byrjun sýningar.

Frávik frá þessum kröfum á skammhliðum teljast ekki til lækkunnar ef knapi hefur stjórn á hesti sínum.

8.5 – 9.0
Til þess að ná þeirri einkunn þarf hestur / knapi að skila minnst 3 langhliðum upp á báðar hendur í sýningunni t.d ein langhlið vinstri og tvær langhliðar til hægri eða öfugt.  Tölt/ lóðrétt áseta, brokk / lóðrétt eða stígandi áseta.  Knapi velur aðra hvora ásetuna á brokki og heldur henni út sýninguna.
7.5 – 8.4
Til þess að ná þeirri einkunn bæði fyrir stjórnun,ásetu,og gangtegund  þarf knapi/hestur lágmark að ná þremur langhliðum samtals í sýningunni .  Á brokki lóðrétt / Stígandi eða hálflétt  áseta, á tölti lóðrétt áseta.  Skipti knapi um gangtegund þá dæmir dómarinn 3 langhliðar á þeirri gangtegund sem betri er.
7.4 eða minna.

Frávik frá ofangreindum atriðum eftir atvikum
                                                            BÖRN
STÖKK/börn

· Sjá einkunnargjöf í leiðara.

Hestur/ knapi/rétt útfærsla  stekkur á hægu stökki á skammhlið ca. fimm hestlengdir

Sýnir góða hraða aukningu á langhlið. Hægir mjúkt niður án stífni og átaka  inn á skammhliðina.

· Taktur

· Fegurð

· Fas

· Rúmar hreyfingar

· Gott svif 

· Kraftur

Hesturinn leggur land undir sig.  Parið verður að fara tvær umferðir.  Betri ferðin gildir til einkunnar.

9.0 – 10.0
Til þess að ná fullri einkunn  þarf hestur og knapi að skila einni  langhlið á gangtegundinni samkvæmt ofangreindum kröfum.

· Gangtegundin 

· Stjórnun 

· Áseta

Dæmist á þeirri vegalengd sem sýnd er / hálflétt áseta 
8.5-8.9

Til þess að ná þeirri einkunn þarf hesturinn/knapinn að skila langhlið á gangtegundinni lóðrétt eða hálflétt áseta.
7.5 – 8.4

Nái hestur/knapi ekki að fylla kröfur um útfærslu eða önnur frávik  getur parið ekki fengið hærri einkunn en 8.4 fyrir gangtegund, stjórnun og ásetu. Hálflétta eða lóðrétt  áseta.
 7.4 eða minna.

Frávik frá ofangreindum atriðum eftir atvikum.

